
विषय: धान उत्पादन पर फसल विविधीकरण योजना का  प्रभाव
806. श्री संजय सिंहः 
क्या कृषि एवं किसान कल्याण मंत्री यह बताने की कृपा करेंगे किः  
(क) क्या हरियाणा राज्य सरकार ने एक फसल विविधीकरण योजना आरंभ की है, जिसमें किसानों ने राज्य में 7443 हेक्टेयर भूमि पर धान न रोपने का विकल्प चुना है;

(ख) यदि हां, तो योजना पर केन्द्र सरकार की प्रतिक्रिया का ब्यौरा क्या है;

(ग) यदि हां, तो धान के उत्पादन पर, धान न रोपने का क्या प्रभाव पड़ेगा; और
(घ) यदि हां, तो धान के कम उत्पादन के विकल्पों का ब्यौरा क्या है?   
उत्‍तर
कृषि एवं किसान कल्याण मंत्री (श्री नरेंद्र सिंह तोमर) 
(क) हरियाणा राज्‍य सरकार ने वर्ष 2019-20 के लिए राज्‍य के 7 जिलों में 50,000 हेक्‍टेयर के लिए फसल विविधीकरण कार्यक्रम के तहत धान के स्‍थान पर मक्‍का एवं दलहनों के लिए एक प्रायोगिक स्‍कीम शुरू की है। 
(ख) मूल हरित क्रांति वाले राज्‍य मृदा उर्वरता क्षरण तथा भू-जल के अत्‍यधिक दोहन की समस्‍या का सामना कर रहे हैं। फसल विविधीकरण का आशय सतत कृषि के लिए तकनीकी नवाचार को बढ़ावा देना तथा किसानों को वैकल्‍पिक फसलें चुनने के लिए समर्थ बनाना है। कृषि, सहकारिता एवं किसान कल्‍याण विभाग (डीएसीएंडएफडब्‍लयू) मूल हरित क्रांति वाले राज्‍य जैसे- पंजाब, हरियाणा तथा पश्‍चिमी उत्‍तर प्रदेश में फसल विविधीकरण कार्यक्रम का कार्यान्‍वयन कर रहा है जो पानी का अधिक उपयोग करने वाली फसल धान के क्षेत्र को वैकल्‍पिक फसलों के लिए उपयुक्‍त बनाने के लिए वर्ष 2013-14 से शुरू राष्‍ट्रीय कृषि विकास योजना की उप-स्‍कीम है। इसके अलावा कृषि, सहकारिता एवं किसान कल्‍याण विभाग दलहन, मोटे अनाज, पोषक अनाज, तिलहन, कपास, फल, सब्‍जियों इत्‍यादि जैसी कृषि/बागवानी फसलों को बढ़ावा देने के लिए विभिन्‍न फसल विकास कार्यक्रमों के कार्यान्‍वयन के माध्‍यम से राज्‍य सरकारों के प्रयासों की भी पूर्ति कर रहा है।     
(ग) एवं (घ) धान के उत्‍पादन में अल्‍प कमी के परिणास्‍वरूप वैकल्‍पिक फसलों के प्रतिस्‍थापन से वैकल्‍पिक फसलों के उत्‍पादन में वृद्धि के कारण समग्र खाद्यान्‍न उत्‍पादन पर कोई प्रभाव नही पड़ेगा। आरकेवीवाई की उप-स्‍कीम- फसल विविधीकरण कार्यक्रम के तहत राज्‍य दलहन, तिलहन, मोटे अनाज, पोषक अनाज, कपास एवं कृषि वानिकी जैसी वैकल्‍पिक फसलें उगा सकते हैं। वर्ष 2019-20 के दौरान फसल विविधीकरण कार्यक्रम की राज्‍य पायलट स्‍कीम के तहत हरियाणा जैसे राज्‍य ने  मक्‍का एवं दलहन को उपयुक्‍त तरीके से अपनाया है।       
****
